
Layunin ng papel na ito na ipakilala ang buhay at sining ni Maestro Luisito Balandra 
Ac-ac (mas kilala sa tawag na “Mang Luis”), isa sa mga tinitingalang eskultor na 
mahigit limang dekada nang nag-aambag sa paglilinang at pagtataguyod ng sining 
at industriya ng pag-uukit sa bayan ng Paete, Laguna na tinaguriang “Carving 
Capital of the Philippines.” Sa pamamagitan ng malalimang pakikipanayam (in-
depth interview), siniyasat ang danas ni Mang Luis bilang isang eskultor o manlililok 
at tagapagtaguyod ng Pilipinong sining na tradisyonal na pag-uukit.

Sa tematikong pagsusuri sa transkripsyon ng panayam, walong tema ang lumitaw. 
Hinati at pinagsama ng mga mananaliksik ang magkakaugnay na tema sa ilalim ng 
dalawang substantibo o pangunahing seksiyon. Sa unang substantibong seksiyon, 
“Si Mang Luis bilang Eskultor,” tinalakay ang mga sumusunod na tema: 1) tema at 
estilo ng kaniyang mga eskultura, 2) mga hakbang at materyales sa pag-uukit, 3) 
mga kinakaharap na suliranin bilang eskultor, at 4) pamana bilang mang-uukit ng 
Paete. Sa ikalawang substantibong seksiyon, “Si Mang Luis at ang Museo Ac-ac,” 
tinalakay naman ang mga sumusunod na tema: 1) pagtatatag at pamamahala ng 
Museo, 2) pagtangkilik sa Museo, 3) mga suliranin ng Museo, at 4) kahalagahan 
ng Museo. Sa dulo, binigyang-diin ng pag-aaral ang mahalagang kontribusyon 
ni Mang Luis sa pangangalaga at pagpapanatili ng sining ng tradisyonal na pag-
uukit at paghuhubog ng susunod na henerasyon ng mga mang-uukit sa Paete. 

Panimula

Taong 2005 nang nilagdaan ni Pangulong Gloria 
Macapagal-Arroyo ang Proklamasyon Blg. 809 
na nagdedeklara sa bayan ng Paete, Laguna 
bilang “Carving Capital of the Philippines.” Kinilala 
sa nasabing proklamasyon ang mahuhusay na 
mang-uukit ng bayan na lumikha ng napakaraming 
bantayog, disenyong pang-arkitektura, at souvenir 
na tanyag hindi lamang sa Pilipinas kundi maging 
sa ibang panig ng mundo (Proclamation No. 
809, n.d.). Isa si Luisito Balandra Ac-ac sa mga 
tinitingalang eskultor na mahigit limang dekada 
nang nag-aambag sa paglilinang at pagtataguyod 
ng sining at industriya ng pag-uukit sa Paete.  
Ipinanganak siya noong 1952 at mas kilala sa 

bayan bilang “Mang Luis” (Pigura 1). Itinuturing 
siya bilang isang buhay na tagapagmana ng apat 
na siglong tradisyon ng pag-uukit sa Pilipinas 
(Museo Ac-ac, n.d.). Sa kabila ng mga umuusbong 
na kontemporanyong pamamaraan at materyales, 
pinananatili ni Mang Luis ang klasikal na tradisyon 
ng pag-uukit. Ang kaniyang kadalubhasaan sa 
kahoy na midyum at ang kaniyang napakaraming 
artistikong produksiyon ang nagtatangi sa kaibahan 
ni Mang Luis sa ibang mga eskultor ng Paete. Bilang 
pagkilala sa kaniyang natatanging ambag bilang 
alagad ng sining at manlilikha, tinanggap niya ang 
2009 Patnubay ng Sining at Kalinangan Award, isang 
parangal na iginagawad ng Pamahalaang Lungsod 
ng Maynila sa mga Pilipinong dalubsining na inialay 
ang kanilang talento at kasanayan upang itaguyod 

Binigyang-diin din ang kahalagahan ng mas marami pang katulad na pananaliksik 
hinggil sa mga Pilipinong alagad ng sining na makapagbabahagi ng mga personal 
na karanasan. Ang kanilang mga salaysay ay nararapat na maitala at mapalaganap 
upang mabigyang-inspirasyon ang mga sumisibol na mga Pilipinong dalubsining 
sa iba’t ibang larangan.

This paper aims to introduce the life and art of Maestro Luisito Balandra Ac-ac (more 
popularly known as “Mang Luis”), one of the esteemed sculptors who, for over five 
decades, has been contributing to the development and promotion of the art and 
industry of carving in the town of Paete, Laguna, dubbed as the “Carving Capital of 
the Philippines.” Through an in-depth interview, Mang Luis’ experience as a sculptor 
and advocate of the Filipino art of traditional carving was explored. A thematic 
analysis of the interview transcript revealed eight themes that are discussed in two 
substantive sections. In the first substantive section, “Mang Luis as a Sculptor,” 
the following themes are discussed: 1) the themes and styles of his sculptures, 2) 
the steps he follows and materials used in carving, 3) the challenges he faces as 
a sculptor, and 4) his legacy as a Paete carver. In the second substantive section, 
“Mang Luis and the Museo Ac-ac,” the following themes are discussed: 1) the 
establishment and management of the museum, 2) the patronage of the museum, 
3) the problems faced by the museum, and 4) the significance of the museum. To 
conclude, the study emphasized the significant contribution of Mang Luis to the 
preservation of the art of traditional carving and the molding of the next generation 
of carvers in Paete. The study also stressed the importance of undertaking more 
similar research on Filipino artists who can share their personal experiences. Their 
stories should be recorded and disseminated to inspire emerging Filipino artists in 
various fields of art.

